
Paulo Nhoma A €to So Abien A
kyerew Komaa

Tesalonikafo

Nkyia
1 Saa nhoma yi fi Paulo, Silas ne Timoteo
nkyen,

Wode koma Tesalonika asafo a woye Agya

Onyankopon ne Awurade Yesu Kristo nkurofo
no:

2 Adom ne asomdwoe a efi Agya Onyankopon
ne yen Awurade Yesu Kristo nka mo.

Aseda
3 Anuanom, ese s€ da biara yeda Onyankopon

ase ma mo. €se se yeye saa, efise mo gyidi ne
odo a modo afoforo no mu den ara na ereye.

4Saa nti na yen ankasa yede mo hoahoa yen ho
wo Onyankopon asafo ahorow mu no. Yede otaa
ne amanehunu a moko so gyina ano no hoahoa
yen ho.

> Eyinom nyinaa di adanse se Onyankopon bu
atentrenee; esno nti wobegkan mo afra won a

wobeko n’ahenni a morehu ho amane no mu.
6 Onyankopon beye nea etee. Won a wobema

mo ahu amane no, ono nso bema woahu amane,
7na wama mo a morehu amane no ne yen nso
ahome. Saa asem yi besi wo bere a Awurade

Yesu nam ogyaframa mu fi osoro reba a n’abofo
atumfo ka ne ho no,

8 abetwe won a wonnim Onyankopon na won-
tie yen Awurade Yesu Asempa no aso.

9 Wobeko daa osee mu na woayi won afi
Awurade anim ne n’anuonyam mu,

10 da a obema n’akyidifo ne n’asuafo ahye no
anuonyam no. Mo nso mobefra saa nkurofo no
mu, efise moagye asem a yeka kyeree mo no adi.

11 Eyi nti na daa yebo mpae ma mo no. Yesre
Onyankopon se obmma mo ntumi mmbo obra a eno
nti ofree mo no. Onnyina ne tumi so mma mo
tumi, nye mo apede ne biribiara a mo gyidi beka
akyere mo se monye no nyinaa.

12Yebo mpae senea monam yen Nyankopon ne
Awurade Yesu Kristo adom so behye Awurade
Yesu din anuonyam wO mo mu na mo nso,
woahye mo anuonyam wo ne mu.

2

Nneema A Edi Kristo Ba Anim
1 Nea efa yen Awurade Yesu Kristo ba a

orebeba ne boa a wobeboaboa yen ano akoka ne
ho no ho no, mesre mo anuanom,

Zmommma mo adwene mu nnye mo nnaa se
da a Awurade reba no adu. Ebia na obi rehye saa
nkom no anaa obi foforo nso gyina so reka asem.
Anaase nso woka se yen nhoma a yekyerewee no

bi mu na saa asem no wo.
3Mommma obiara nnaadaa mo saa wo okwan
yi so. Saa da no remma da, gye sc¢ atuatew a

etwa to no aba ama woada obonefo no a obeko
daa osee mu no adi.



2 Tesalonikafo 2:4 iii 2 Tesalonikafo 2:14

4 Dbesore atia biribiara a nnipa som na wobu
no kronkron no; na obekoron ne ho wo ne nyinaa
so na wakotena Onyankopon asoredan mu na
waka se ono ne Onyankopon.

> Monkae se bere a me ne mo wo ho no, na
metaa ka eyinom nyinaa kyere mo.

6 Na mprempren munim nea abo ne ba no asen

no senea wobeda no adi akyere mo wo bere pa
mu.
7Jbonefo no di ne dwuma dedaw na nea ebeba
no remma da, gye s€ woayi nea okura ne mu no

afi ho ansa.

8 €no ansa na obonefo no beba, na Awurade
Yesu nam n’anom home so betu no agu, na ode
ne ba a obeba no mu anuonyam asee no.

9 Obonefo no nam obonsam tumi so na sbeba
na wabeye anwonwade ne nsenkyerenne,

10 na onam bone so adaadaa won a wobeyera
no. Wobeyera, efise woannye nokware no anto
mu, annd nokware no amma woannya nkwa.

11 Eyi nti, Onyankopon resoma nnaadaa tumi
ma akohye won mu ama woagye nsem a enye

nokware no adi.
12 Awiei no ara ne s wobebu won a wonnye

nokware no nni na won ani gye bone ho no aten.

13 Anuanom, ¢&s¢ se bere biara yeda
Onyankopon ase ma mo a Awurade do mo no.
Efise enam Honhom no tumi so na Onyankopon
yii mo se nnipa a mudi kan a wobegye mo nkwa
na woaye mo Onyankopon nkurofo kronkron
wO mo gyidi a mowd wo nokware mu no mu.

14 Onyankopon nam Asempa no so free mo

ssnea mo ne Awurade Yesu Kristo bestena
n’anuonyam no mu.

15 Enti anuanom, munnyina pintinn na monka
mo ho mmata nokware a yekyeree mo wo asenka
ne yen nhoma no mu no ho.

16 Yen Awurade Yesu Kristo no ankasa ne yen
Agya Onyankopon a 2do yen na onam n’adom
mu ahye yen daa nkuran ne anidaso pa no,

17nkyekye mo werg, na onhye mo den wo asem
ne adwuma pa nyinaa mu.

3

Mommo Mpae Mma Yen

1 Anuanom, asem a etwa to ne s mommo
mpae mma yen, senea ebeye a Awurade asem
beko so atrew ntem te senea eyee wo mo mu no.

2 Afei mommd mpae mma yen, senea
ebeye a Onyankopon beyi yen afi abonefo ne
nsemmonedifo nsam. Efise enye nnipa nyinaa
na wogye asem no di.

3Nanso Awurade ye onokwafo. dbehye mo den
na wagye mo afi obonefo no nsam.

4 Awurade ama yen mo mu anidaso. Yewo
anidaso se moreye na mobeko so aye biribiara
a yebekyere mo s€ monye no.

5> Awurade nka mo ho na munnya odo koma se
Onyankopon, ne abodwokyere se Kristo.

Anihaw Ho Kokobo
6 Anuanom, yehye mo wo Awurade Yesu Kristo
din mu sg, montwe mo ho mfi anuanom a wodi
anihaw na wonni mmara a woahye ama won no
so no ho.

7Mo ankasa munim pefee sg, ese S€ moye nea
yeyee no bi pepeepe. Bere a na yewo mo nkyen
no, yeanye anihaw.

8 Obi ammoa yen a yeantua onii no ka. Yeyee
adwuma denneennen. Awia ne anadwo nyinaa
yeyee adwuma senea yeremfa sikasem biara

nhaw mo adwene. ' .
9 Eyi nkyere se na yenni ho kwan se yebisa

mo biribi de boa yen asetena. Yeyee saa de yee

nhweso maa mo.
10 Yewdo mo nkyen no, yeka kyerge mo se,

“Obiara a ompe se oye adwuma no, ense s€ woma
odidi.”
11 Yeka saa asem yi, efise yete s€ mo mu bi ye

anihawfo a wonye hwee se¢ wonenam nkurofo
nnwuma so. _ .
12 Yede Awurade Yesu Kristo din hye won, bo

won koko se wommo obra pa na wonye adwuma
mfa mmo won ho akonhama.

13 Anuanom munnnyae papaye da.

14 Obi wo ho a orentie nhoma a yeakyerew
abre mo yi mu nsem. Se& muhu obi saa a,
monhwe no yiye na montwe mo ho mfi ne ho

na n’ani nwu. .
15 Nanso mommfa saa onipa no se oye otamfo

na mmom mommo no koko s mo nua.

16 Na ono asomdwoe Awurade no ara mma mo
asomdwoe daa ade nyinaa mu. Awurade ne mo

nymaa ntena.

17 Me ara me Paulo, me nsa ano nkyerew a
menam so rekyia mo ni. Saa okwan yi ara so

na mefa kyerew nhoma.

18 Yen Awurade Yesu Kristo adom nka mo
nyinaa.

